
Shri Dharmapuri Ramalingeshvara Suprabhatam

ஶ்ரீத⁴ர்மபுரீ ராமலிங்கே³ஶ்வர ஸுப்ரபா⁴தம்

ஸுப்ரபா⁴தம்ஸ்தோத்ரம் ப்ரபத்தீ ச

ஶ்ரீமத்³த⁴ர்மபுரீநாத²ராமசந்த்³ரப்ரதிஷ்டி²த ।
உத்திஷ்ட²ராமலிங்கே³ஶ ரக்ஷிதவ்யம் ஜக³த்ரயம் ॥ 1॥
உத்திஷ்டோத்திஷ்டகௌ³ரீஶ உத்திஷ்ட² வ்ரு’ஷவாஹந ।
உத்திஷ்ட²ஜக³த³தா⁴ர உத³யாத்³ரிம் க³தோ ரவி:॥ 2॥
ஐஶாந்யகோணக³தமந்தி³ரகோ³க³ணேஶ
ப⁴க்தைர்ப⁴வாந் ப்ரத²மத: க²லு வந்த³நீய: ।
த³ந்தைககா⁴தவிநிபாதிதது³ஷ்டதை³த்ய
ஶ்ரீராமலிங்க³ஸுத தே நநு ஸுப்ரபா⁴தம் ॥ 3॥
தா³க்ஷயணீதிப்ரத²மம் த்⁴ரு’தநாமதே⁴யே
ஶ்ரீபார்வதீதி தத³நு ப்ரதி²தே ஹ்யபர்ணே ।
விஶ்வேஶ்வரீதிபதித³த்ததத³ர்த⁴தே³ஹே
ஶ்ரீராமலிங்க³த³யிதே தவ ஸுப்ரபா⁴தம் ॥ 4॥
தே³வாதி⁴தே³வப²ணிபூ⁴ஷண நீலகண்ட²
ஶம்போ⁴மஹேஶ ஶஶிபூ⁴ஷண வேத³வேத்³ய ।
ரக்ஷ்யா:ஸதா³ஸகலலோக ஜநாம்ஸ்த்வமேவ
ஶ்ரீராமலிங்க³ப⁴க³வந் தவ ஸுப்ரபா⁴தம் ॥ 5॥
பித்ராஜ்ஞயாவநக³தேந ஸபா⁴ர்யகேண
ராமேணத⁴ர்மநிரதேந ஹி த⁴ர்மபுர்யாம் ।
த்வங்கௌ³தமீ ??கதயா க்ரு’தலிங்க³ரூப:
ஶ்ரீராமலிங்க³ப⁴க³வந் தவ ஸுப்ரபா⁴தம் ॥ 6॥
ஏகாத³ஶைஶ்சலகு⁴ருத்³ரமஹாதிருத்³ரை:
ருத்³ராநுவாகசமகாதி³க வேத³கோ⁴ஷை: ।
ஆயாந்திவிப்ரவிபு³தா⁴ஶ்ச தவார்சநாய

ஶ்ரீராமலிங்க³ப⁴க³வந் தவ ஸுப்ரபா⁴தம் ॥ 7॥
கோ³தா³வரீஸுஜலபூர்ணக⁴டாந்க்³ரு’ஹீத்வா
ப⁴க்தாலலாடஸமலங்க்ரு’தப⁴ஸ்மரேகா:² ।
த்³வாரேऽத்ரஸந்தி ப⁴வதோ ஹ்யபி⁴ஷேசநார்த²ம்
ஶ்ரீராமலிங்க³ப⁴க³வந் தவ ஸுப்ரபா⁴தம் ॥ 8॥
ப்³ராஹ்மீமுஹூர்தமநுக³ம்யவிஹங்க³மாஸ்து
அஶ்வத்த²வ்ரு’க்ஷமதி⁴ருஹ்யஜநாந் ஸ்வராவை: ।
தேசைவ த³ர்ஶநப²லம் நநு போ³த⁴யந்தி
ஶ்ரீராமலிங்க³ப⁴க³வந் தவ ஸுப்ரபா⁴தம் ॥ 9॥
தித்²யாதி³கம்ஶுகமுகா²த் பட²தீஹ ஜீவ:

தேநாரத:³ பிகமுகா²த் குருதேऽத்ர கா³நம் ।
ப்⁴ரு’ங்கீ³ச ந்ரு’த்யதி முதா³ऽத்ர மயூரரூப:
ஶ்ரீராமலிங்க³ப⁴க³வந் தவ ஸுப்ரபா⁴தம் ॥ 10॥
சந்த்³ரார்கநேத்ர ப⁴வத: க²லு ஸேவநாய
சந்த்³ரோऽப⁴வச்சஶிரஸ்தவ பூ⁴ஷணம் ஹி ।
பாதௌ³ஹி ரஞ்ஜயதி தே ஸ்வகரை ஸ்த்விஹார்க:
ஶ்ரீராமலிங்க³ப⁴க³வந் தவ ஸுப்ரபா⁴தம் ॥ 11॥
யத்த்வந்ப³ரந்தவ தநுத்வமுபேத்ய ப⁴க்த்யா
ப⁴க்தப்ரகீர்திதப⁴வத் ஸ்துதிகீ³திராவம் ।
துஷ்யத்தநோதிச தி³ஶா: ஶ்ருதிகோ⁴ஷரூபம்
ஶ்ரீராமலிங்க³ப⁴க³வந் தவ ஸுப்ரபா⁴தம் ॥ 12॥
யஸ்த்வச்ச²ரீரபத³வீங்க³மிதோऽநலோऽஸௌ
த்வந்மந்தி³ரம்ஸ்வகிரணைஸ்து ப்ரகாஶயம்ஶ்ச ।
த்வாம்ஸேவதேऽத்ர க²லு நிஶ்சலதீ³பரூப:
ஶ்ரீராமலிங்க³ப⁴க³வந் தவ ஸுப்ரபா⁴தம் ॥ 13॥
யோமாருதஸ்தவ தநுத்வமுபேத்ய ப⁴க்த:
த்வாம்ஸேவிதும் த்விஹ ஹிபூரிதவேணு யஷ்டி: ।
ஶம்போ⁴கரோதி தவ கீர்திமயம் ஸ கா³நம்
ஶ்ரீராமலிங்க³ப⁴க³வந் தவ ஸுப்ரபா⁴தம் ॥ 14॥

யாகௌ³தமேந க்ரு’தகோ³ஹதிபாபநாஶா
கோ³தா³வரீதவ ஜடோத்³ப⁴வவாஹிநீ ச ।
த்வாம்ஸேவிதும் புரமிமாம் து க³தாஹி ஸைஷா
ஶ்ரீராமலிங்க³ப⁴க³வந் தவ ஸுப்ரபா⁴தம் ॥ 15॥
வாராணஸீபுரபதேஸ்தவத³ர்ஶநார்த²ம்
விஶ்வஶ்வரேதிதபத: க²லு ப⁴க்தவ்ரு’ந்தா³ந் ।
ஸம்ரக்ஷிதுந்த்விஹ ஸமுத்³ப⁴வலிங்க³ரூப:
ஶ்ரீராமலிங்க³ப⁴க³வந் தவ ஸுப்ரபா⁴தம் ॥ 16॥
மாத்ராஸ்வரக்ஷணக்ரு’தே ஹ்யவாரிதோ ய:
விக்⁴நாந்த⁴காரவிநிவாரகபா⁴நுரேஷ:।
தேத³ர்ஶநார்த²மக³ஜாஸுத ஈக்ஷதேऽத்ர
ஶ்ரீராமலிங்க³ப⁴க³வந் தவ ஸுப்ரபா⁴தம் ॥ 17॥
தேஜோஹி யத்தவ நிபாதிதமக்³நிமூர்தௌ
ஸ்கந்த³ஸ்ததே³வவிநிகா⁴திததாரகோऽபூ⁴த் ।
ஷாண்மாதுர:ஸ ப⁴வதேऽத்ர நிரீக்ஷதே ஹி
ஶ்ரீராமலிங்க³ப⁴க³வந் தவ ஸுப்ரபா⁴தம் ॥ 18॥
யாத்வாஜ்ஞயைவ க²லு தே மஹிஷாஸுராக்²யம்
ஸிம்ஹஸ்த்²திதாஹ்யக³மயத் யமராஜஸத்³ம ।
து³ர்கா³முதா³ऽத்ர தவ த³ர்ஶநலோலுபைஷா
ஶ்ரீராமலிங்க³ப⁴க³வந் தவ ஸுப்ரபா⁴தம் ॥ 19॥
த்வத்துல்யபுத்ரமபி⁴காமயிதாஶிலாத:³
யத்த்வத்ப்ரஸாத³மதி⁴க³ம்யஸ யம் ஹ்யவாப ।
த்வத்³த³ர்ஶநாயஸ து தே புரதோऽஸ்தி நந்தீ³
ஶ்ரீராமலிங்க³ப⁴க³வந் தவ ஸுப்ரபா⁴தம் ॥ 20॥
யஶ்சாம்பு³தே⁴ஸ்துமத²நே க்ரு’தவாந் ஸஹாயம்
யோவாஸுகீ ச க³ளபூ⁴ஷணதாம் க³தஸ்தே ।
ஸோऽயம்ப²ணீ தவ ஸுத³ர்ஶநலோலுபோऽத்ர
ஶ்ரீராமலிங்க³ப⁴க³வந் தவ ஸுப்ரபா⁴தம் ॥ 21॥
யத்³விஶ்வநாத²க்ரு’தஶங்கர ஸுப்ரபா⁴தம்
ப்ராதஸ்துயே நிலயமேத்ய பட²ந்தி ப⁴க்த்யா ।

தேராமலிங்க³ஸத³நுக்³ரபாத்ரபூ⁴தா:
ஆஜீவநம்ஹி ஸத³பீ⁴ஷ்டப²லம் லப⁴ந்தே ॥ 22॥
இதி ஸுப்ரபா⁴தம் ஸமாப்தம் ।
அத²ஶ்ரீ த⁴ர்மபுரீ ஶ்ரீராமலிங்கே³ஶ்வரஸுப்ரபா⁴தாண்தர்க³தம் ஸ்தோத்ரம் ।
த⁴நுஷீக்ரு’தமேருகி³ரீந்த்³ரவிபோ⁴
வரசாபகு³ணீக்ரு’தநாக³பதே।
ஸ்வஶரீக்ரு’தவிஷ்ணுஹதத்ரிபுர
ஜயராமப்ரதிஷ்டி²தலிங்க³ ஶிவ ॥ 1॥
ஶிஶுசந்த்³ரவிபூ⁴ஷிதமௌளிதட
க⁴நஸர்பலஸத்³பு⁴ஜத³ண்ட³விபோ⁴।
கி³ரிஜாப்ரக³தஸ்வகவாமதநோ
ஜயராமப்ரதிஷ்டி²தலிங்க³ ஶிவ ॥ 2॥
நிஜப⁴க்தவச:பரிதுஷ்ட ஹர
நிஜஶூலவிபீ⁴தயமாதி³ததே।
நிஜபாத³பவித்ரிதகோ³த்ரமணே
ஜயராமப்ரதிஷ்டி²தலிங்க³ ஶிவ ॥ 3॥
மத³மத்தக³ஜாஜிநவஸ்த்ரத⁴ர
ஸ்தி²ரப³த்³த⁴ஜடா ப்⁴ரு’ததே³வநதே³ ।
த்⁴ரு’தகாந்தவபு:பரமாத்மவிபோ⁴
ஜயராமப்ரதிஷ்டி²தலிங்க³ ஶிவ ॥ 4॥
த்ரிபுராந்தகசாந்த⁴கராக்ஷஸஹந்
ப்ரளாயாந்தகபீ⁴தக்ரு’தாந்த விபோ⁴ ।
வரதாண்ட³வநந்தி³தப⁴க்தததே
ஜயராமப்ரதிஷ்டி²தலிங்க³ ஶிவ ॥ 5॥
ஶிபிவிஷ்டதி³க³ம்ப³ர ஶூலகர
ஶஶிஶேக²ரநாக³விபூ⁴ஷதநோ ।
அவதாஜ்ஜக³தீம்நிஜப⁴க்தயுதாம்
ஜயராமப்ரதிஷ்டி²தலிங்க³ ஶிவ ॥ 6॥
நநுத⁴ர்மபத²ம் ஸ்வயமாசரிதும்

த்⁴ரு’தராமவபுர்ஹரிணாப்ரணுத: ।
ஶிவகேஶவயோர்ந ஹி பே⁴த³இதி
ஜயராமப்ரதிஷ்டி²தலிங்க³ ஶிவ ॥ 7॥
மநஸாவசஸா வபுஷா ஸததம்
கரணைஶ்சத்ரிபி⁴ஸ்தவ நாம ஜபந் ।
ப⁴வதோஹி நரோ நிலயம் லப⁴தே
ஜயராமப்ரதிஷ்டி²தலிங்க³ ஶிவ ॥ 8॥
க்ரு’தயாऽர்சநயாஹ்ரு’தபாபசயா:
ஜிதயோகி³ஹ்ரு’த³ஸ்தவப⁴க்த வரா: ।
படவோநிலயாதி⁴க³மே ஹர தே
ஜயராமப்ரதிஷ்டி²தலிங்க³ ஶிவ ॥ 9॥
ப⁴வப⁴ஸ்ம விலேபிததே³ஹத⁴ர:
ஶதருத்³ரவிதா⁴நக பூஜயிதா ।
ஸச துஷ்டிகரஸ்தவ ப⁴க்தவரோ
ஜயராமப்ரதிஷ்டி²தலிங்க³ ஶிவ ॥ 10॥
ஹரிபாத³ஸமுத்³ப⁴வதே³வநதீ³
நிஜநாத²க்³ரு’ஹாதி⁴க³மேऽபி⁴ரதா ।
பு⁴வநத்ரயங்க²லு பாவயிதும்
ஹரதே நிலயம் க³மிதா ஸா ॥ 11॥
ப⁴வமூட³மதிம் தவ ப⁴க்தமமும்
ஹரபஶ்ய ஸதா³ த³யயா வரத³ ।
நிஜப⁴க்தமநோரத²ஸித்³தி⁴கர
ஜயராமப்ரதிஷ்டி²தலிங்க³ ஶிவ ॥ 12॥
இதி ஸ்தோத்ரம் ஸம்பூர்ணம் ।
அத²ஶ்ரீ த⁴ர்மபுரீ ஶ்ரீராமலிங்கே³ஶ்வரஸுப்ரபா⁴தாண்தர்க³தா ப்ரபத்தி: ।
யோப்³ரஹ்மாதி³ஸமஸ்த தே³வவிநுதோ லிங்கா³த்மகஸ்யாத்மஜ:
யம்லப்³த்⁴வா ஹி முதா³ந்விதா ஸுதநயம் கௌ³ரீ ஜக³ந்மாத்ரு’கா ।
யஸ்யேஷ்டாநுகு³ணம்ஸமஸ்தவிபதோ³தூ³ரீக்ரு’தா ப⁴க்தகா:³
வந்தே³தம் வரராமலிங்க³தநயம் ஶ்ரீவிக்⁴நநாத²ம் ஸதா³॥ 1॥

அயிகரிகர்ணிகமூஷிகவாஹந பர்வதஜாஸுத ஸாம்ப³ப்ரிய
நுதஜநபோஷகஷண்முக²ஸேவித ஶங்கரசும்பி³தபா²லதட ।
வரசதுராநநதே³வக³ணார்சிததா³நவப⁴ஞ்ஜக தா³ஸரத
ஜயக³ணநாயக விக்⁴நவிநாஶக த⁴ர்மபுரீஜநபால விபோ⁴ ॥ 2॥
யைஷாது³ஷ்டநிவாரணே ஸுநிரதா ப⁴க்தார்திநிர்ஹாரிணீ
யஸ்யாஸ்த்விஷ்டதயாஹி லப்³த⁴விப⁴வா நிஷ்கிஞ்சநா: ப்ராணிந: ।
மூடா⁴ந்ஜ்ஞாநவத: கரோதி ஸததம் யா ஸ்வப்ரஸாதா³ந்முதா³
வந்தே³த⁴ர்மபுரீஸ்தி²தாம் ப⁴க³வதீம் தாம் ராமலிங்கே³ஶ்வரீம் ॥ 3॥
ஹரநிஜமூர்த⁴ஜபாஶஜடோத்³ப⁴வகௌ³தமஜாஸிகதோத்³ப⁴வ போ: ⁴
வரரகு⁴வம்ஶகளாநிதி⁴கீர்திதராக⁴வஸேவிதலிங்க³தநோ।
நிஜவரப⁴க்தக்ரு’தாக⁴விநாஶகதா³ஸஜநார்தி²ததா³நரதே
ஜயரஜநீகரபூ⁴ஷிதஶேக²ர த⁴ர்மபுரீவிலஸந்நிலய ॥ 4॥
த்⁴யாநேலீநயதீந்த்³ரவ்ரு’ந்த³ஹ்ரு’த³யம் ஸம்மோத³யம்ஶ்சைகத:
வாமாங்க³ஸ்தி²தபார்வதீமபிநிஜாம் ஸம்லாலயம்ஶ்சாந்யத: ।
ஸ்வர்லோகாத்³பு⁴வநத்ரயம் ஜிக³மிஷும் க³ங்கா³ம் ததா² தா⁴ரயந்
யோப⁴க்தாந் க²லு ரக்ஷதீஹ வரத³ஸ்தம் ராமலிங்க³ம் ப⁴ஜே ॥ 5॥
ப⁴ஸ்மோத்³தூ⁴லிதவிக்³ரஹோऽபிஸததம் ப⁴க்தேப்⁴ய ஐஶ்வர்யத:³
நாம்நாருத்³ரகமூர்திரப்யவிரதம் ஶாந்தஸ்வபா⁴வஶ்ச ய: ।
தா³ராயத்தஶரீரகோऽபிநியதை:ஸம்ஸ்தூயதே ऽஹர்நிஶம்
வந்தே³த⁴ர்மபுரீ ஸ்தி²தம் ப⁴வஹரம் த்வாம் ராமலிங்கே³ஶ்வர ॥ 6॥
யாக³ங்கா³ சதுராநநஸ்ய கலஶாத் ஶ்ரீவிஷ்ணுபாத³ம் க³தா
யாலோகத்ரயபாவநாய ப⁴வதோ மூர்த்⁴நி ஸ்தி²தா பாவநீ ।
ஸைஷாதே ஹ்யபி⁴ஷேசநாய க³மிதா கோ³த³வரீத்வம் த்விஹ
வந்தே³த⁴ர்மபுரீ ஸ்தி²தம் த்வக⁴ஹரம் த்வாம் ராமலிங்கே³ஶ்வர ॥ 7॥
ப்³ரஹ்மாதி³தே³வமகுடாக்³ரமணிப்ரதீ³ப்தௌ
யாப்⁴யாம்ஹி பாவித தநுர் ஹிமவாந் நிதாந்தம் ।
யௌராவணஸ்ய பு⁴கத³ர்பவிநாஶஹேதூ
தௌராமலிங்க³ சரணௌ ஶரணம் ப்ரபத்³யே ॥ 8॥
வேதா³ந்திபி:⁴ஶிவ ப⁴வாந் ப்ரணதோ ஹி ப்³ரஹ்ம
ய:ஸாங்க்²யாகை ஸ்து புருஷ: ப்ரக்ரு’தேர் விபி⁴ந்ந: ।

விஷ்ணுர்விரிஞ்சிரிதி நைகபு³தை⁴ ஸ்த்வமேக:
த்வாம்ராமலிங்க³ ஶுப⁴த³ம் ஶரணம் ப்ரபத்³யே ॥ 9॥
யோராஜந்நஸுலோசந: ப²ணித⁴ர: ராமாரம: ஶங்கர: ।
ப்ரார்தீ²ராஜ்யப்ரஸாத³த:³ஶஶித⁴ர: யோ விஶ்வநாதோ² ஜய: ।
யோऽஸௌஹைமவதீ ஸுகாந்தவரத:³ பா⁴கீ³ரதீ² ஶேக²ர:
வந்தே³த்வாம் நடராஜ ராமவரத³ம் ஹீந்தூ³த்தமாங்கா³த்³விக ॥ 10॥
ப்³ரஹ்மாத்வமேவ ஜக³த: க²லு ஸ்ரு’ஷ்டி கார்யே
விஷ்ணுஸ்த்வமேவ நநு ஸூத்³த⁴ரணே ச தஸ்ய ।
ருத்³ரஸ்த்வமேவவிலயீ கரணே ச தஸ்ய
த்வாம்ராமலிங்க³ ஶுப⁴த³ம் ஶரணம் ப்ரபத்³யே ॥ 11॥
பூ⁴ம்யாத³யோஹி ப⁴வதஸ்தநவோऽஷ்டமூர்தே
நிஸ்ஸ்வார்த²தாம்ப்ரகடயந்தி ந கேவலம் து ।
தேசைவ லோகஸுஹிதாய ப⁴வந்தி நூநம்
த்வாம்ராமலிங்க³ ஶுப⁴த³ம் ஶரணம் ப்ரபத்³யே ॥ 12॥
ஹேபார்வதீஶ வரத³ த்வயி ப⁴க்திஶூந்ய:
வேதா³ந்தஶாஸ்த்ரநிகி²லாக³மபண்டி³தோய: ।
தஜ்ஜீவநங்கி³ரிஶ தஸ்ய நிரர்த²கம் ஸ்யாத்
த்வாம்ராமலிங்க³ ஶுப⁴த³ம் ஶரணம் ப்ரபத்³யே ॥ 13॥
கா³ணாதி⁴பத்யமதி⁴க³ந்துமஹோநு த³ந்தீ
யத்தேப்ரத³க்ஷிணவிதி⁴ம் க்ரு’தவாந் ஸுப⁴க்த: ।
தேப⁴க்திஶூந்யமிதரத்து நிரர்த²கம் தத்
த்வாம்ராமலிங்க³ ஶுப⁴த³ம் ஶரணம் ப்ரபத்³யே ॥ 14॥
மார:ஶரீக்ரு’த ஸு புஷ்பநிபாதநேந
த்வத்க்ரோத⁴ஜந்யநிடலேக்ஷணவஹ்நித³க்³த: ⁴ ।
மத்தஸ்யப⁴க்திரஹிதஸ்ய ப²லம் நுசைதத்
த்வாம்ராமலிங்க³ ஶுப⁴த³ம் ஶரணம் ப்ரபத்³யே ॥ 15॥
நாதி³ம்ஹ்யஜோ தவ ஸமைக்ஷத லிங்க³மூர்தே:
நாந்தஞ்ச விஷ்ணுரபி தே ஶிவ மூர்திமத்த்வம் ।
வேத்துந்து கைஸ்தவ விலாஸமஹோ நு ஸாத்⁴யம்
த்வாம்ராமலிங்க³ ஶுப⁴த³ம் ஶரணம் ப்ரபத்³யே ॥ 16॥

ராமோஹி த⁴ர்மநிரதோ ப⁴வதஶ்ச ப⁴க்த:
ப⁴க்தஸ்த்வத⁴ர்மநிரதஸ்த்வத²ராவணோऽபி ।
த⁴ர்மோऽப⁴வத்³தி⁴விஜயீ ப⁴வத: ப்ரஸாதா³த்
த்வாம்ராமலிங்க³ ஶுப⁴த³ம் ஶரணம் ப்ரபத்³யே ॥ 17॥
கைராதகேநவபுஷா ஸுபரீக்ஷத:ஸந்
ப்ராபார்ஜுநோஹி தவ பாஶுபதம் க்ரு’பாளோ ।
யேநாரிநஶநவிதா⁴வப⁴வத்ஸமர்த:²
த்வாம்ராமலிங்க³ ஶுப⁴த³ம் ஶரணம் ப்ரபத்³யே ॥ 18॥
ராமஸ்துஶத்ருமவதீ⁴ச்ச தவார்சநேந
க்ரு’ஷ்ண:ப்ரியஸுதமவாப தவார்சநேந
விஷ்ணு:ஸுத³ர்ஶநமவாப தவார்சநேந
த்வாம்ராமலிங்க³ ஶுப⁴த³ம் ஶரணம் ப்ரபத்³யே ॥ 19॥
ஸம்ப்ராப்யம்ரு’த்யுஸமயம் து ம்ரு’கண்டு³ஸூநு:

த்யக்தோயமேந ப⁴வதோ நு த³யாம் ஸ லப்³த்⁴வா ।
ப⁴க்தார்திநாஶநவிதௌ⁴த்வமஹோ நிப³த்³த:⁴
த்வாம்ராமலிங்க³ ஶுப⁴த³ம் ஶரணம் ப்ரபத்³யே ॥ 20॥
து³க்³தா⁴ம்பு³தே: ⁴ஸுமதி²தாத்து ஸுராஸுரைஶ்ச
தஸ்மாத்³தி⁴ஜாதக³ரளம் ப⁴வதா நிபீய ।
ஹேநீலகண்ட² ஜக³தோ விஹிதா ஸுரக்ஷா
த்வாம்ராமலிங்க³ ஶுப⁴த³ம் ஶரணம் ப்ரபத்³யே ॥ 21॥
ய:ஸ்த்ரீ மிஷாத்³த⁴ரிரமோஹயத³ங்க³ போ⁴ஸ்த்வாம்
ப்ராஸூதஸைஷ பு⁴வநாரிவிநாஶபுத்ரம் ।
ஸர்வா:க்ரியாஸ்தவ ஹி லோகஹிதா ப⁴வந்தி
த்வாம்ராமலிங்க³ ஶுப⁴த³ம் ஶரணம் ப்ரபத்³யே ॥ 22॥
பா³ல்யாத்த்வமேவஶிவ மே நநு சாத்மப³ந்து: ⁴
நத்வாம் விநா மம ஸகா²ஹுத³யங்க³தோ ய: ।
த்வய்யேவத³த்தஹ்ரு’த³யஸ்து கரோமி ஸர்வம்
த்வாம்ராமலிங்க³ ஶுப⁴த³ம் ஶரணம் ப்ரபத்³யே ॥ 23॥
ஹேராமலிங்க³ ப⁴க³வந் தவ ஸேவநேஷு

கிம்வா க்ரு’தம் த்வயி மயா த்வ விசிந்த்ய தோ³ஷம் ।
யஸ்மாத்தவஸ்ம்ரு’தி பதா²த்³தி⁴ விஸ்ரு’ஷ்ட ஏஷ:

தத்ப்ராப்துமீஶ கரவாணி கிமத்³ய ஹ்ரு’த்³யம் ॥ 24॥
யாசேத்வஹம் ந ஹி த⁴நம் நநு நீலகண்ட²
கீர்திஞ்ச நைவ ந து விஸ்த்ரு’த ஸார்வபௌ⁴மம் ।
யாசேது கேவலமஹம் ப⁴வத: க்ரு’பாம் தாம்
யாஞ்சிந்தயாமி பு⁴வநாதி⁴பதேரநூநாம் ॥ 25॥
ஶ்ரீராமலிங்க³ ப⁴க³வாந் வரபாட²கேப்⁴யோ
நித்யந்த்வபீ⁴ஷ்ட ஶுப⁴ ஸௌக்²ய ப²லம் த³தா³து ।
லக்ஷ்மீ:ஸமாவிஶது ப⁴க்தக்³ரு’ஹாணி ப⁴த்³ரா
ஸர்வத்ரசாஸ்து விஜய:ஸகலஸ்து தேஷாம் ॥ 26॥
॥ இதி ஸம்ஸ்க்ரு’தஸாஹித்யரத்நபி³ருதா³ஞ்சிதஸ்ய பு³த⁴கோடிநுதஸ்ய
ப்ரதி²தகவிபண்டி³தக³ணாக்³ரணீவரஸ்யாகி²லஶிஷ்யகோடிவ்ரு’ந்தா³ர்சித-
பாத³பத்³மயுக³ளஸ்யாசார்யகோரிடே³ராஜந்நஶாஸ்த்ரிண: த்³விதீயபுத்ரேண
கோரிடே³விஶ்வநாத² ஶர்மணா விரசிதா ஶ்ரீத⁴ர்மபுரீராமலிங்கே³ஶ்வர
ப்ரபத்தி:ஸமாப்தா ॥

